Nafarroako Parlamentuko Mahaiak, 2016ko apirilaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Cristina Altuna Ochotorena andreak aurkeztutako galdera, Hezkuntza Departamentuaren, Ultzamako Udalaren eta Larraintzarko Irurita Gotzaina ikastetxeko irakasle-taldearen artean ikastetxea handitze aldera lortutako akordioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko apirilaren 25ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeko Cristina Altuna Ochotorena andreak, Legebiltzarreko Erregelamenduan ezarritakoaren babesean, honako galdera hau aurkezten du, José Luis Mendoza Hezkuntzako kontseilariak Osoko Bilkuran ahoz erantzun dezan: 

Larraintzarko Irurita Gotzaia ikastetxeak bere 50. urteurrena ospatzen du aurten. Mende erdia betetzera iristen den honetan, ikastetxeak egitura-hutsune nabarmenak ditu, Parlamentuko Hezkuntza Batzordeko ordezkariok joan den abenduan egin genuen bisitan egiaztatu ahal izan genuen bezala. 

2016ko martxoaren 27an Diario de Navarran argitaratutako berri baten arabera, “Hezkuntza Departamentutik baieztatu dute ikastetxea handitzeko akordioa lortu dela Ultzamako Udalarekin eta irakasle-taldearekin”. 

– Aipatu akordioari buruzko informazioa eskatzen dugu. Zertan da akordio hori? 

– Nolako jarduketak eginen ditu Nafarroako Gobernuak 2016an? Aski al dira jarduketa horiek ikastetxearen beharrizan eta eskaera guztiak asetzeko? 

Iruñean, 2016ko apirilaren 15ean

Foru parlamentaria: Cristina Altuna Ochotorena

